
 

MAXKAMADDA DHAGEYSATA DACWADAHA EE DEGMADA   __________, OHIO 
QEYBTA CARRUURTA 

 
DHAGEYSIGA DHACDADA:   GAL DACWADEED.   
        

GARSOORE       
  
ILMAHA DACWADA LAGU SOO OOGEY  XEER YAQAAN       
 

XUQUUQDA SHARCIGU KUU OGOL YAHAY  
 

Ilmaha/dhib geystaha dambiga lagu soo oogey waxaa lagugu wargelinayaa waxyaabaha soo socda: 
 
1.  Haddii  lagugu soo oogey inaad tahay ilmo dhib geystey, ciqaabtaadu waxaa ka mid noqon kara: in 
lagu geeyo goob lagugu ilaaliyo oo xaaladaada lala socdo, in laguu dhiibo hay’adadaha dadweynaha 
ee caruurta haya, qaraabo ama dad kale oo daneynaya xaaladaada, in bulshada laguu dhiibo, in lagaa 
qaado ogalaanshaha wadida gaadiidka ama gaadiid kasta oo magacaaga ku qoran. 
 
2.  Haddii lagugu soo oogo inaad la timid fal dambiyeed noqon lahaa mid hoose haddii uu geysan 
lahaa qof weyn oo qaangaadh ah, ciqaabaha kor lagu soo xusey waxaa kuu raacaya oo ka mid noqon 
kara ciqaabaha kore: ganaax lacageed iyo kharashka maxkamadda oo aad bixiso (tixraac jadwalka 
ganaaxa ee lambarka 28aad): in ay maxkamaddu amarto inaad magdhaw ka bixiso dhibaatada aad 
geysatay, in guriga lagugu xiro oo qalab elektaroonik ah lagugu xiro oo lala socdo dhaqdhaqaaqaaga, 
in xabsiga lagu dhigo muddo inta ay dacwadaadu socoto taas oo aan ka badneyn 90 maalmood, iyo 
wixii kale oo dheeraad ah oo maxkamaddu ay u aragto ciqaab ku haboon dacwadaada,  in ay tahay 
ciqaab ku haboon dacwada lagugu soo oogey marka laga reebo in lagu dhigo xabsiga dadka waaweyn.  
 
3. Haddii lagugu soo oogey in aad la timid fal dambiyeed noqon lahaa mid darajada sadexaad ama 
afraad ee dambiyada culus ah haddii uu la yimaado qof weyn oo qaangaadh ah ama lagugu soo oogo 
in aad u iibsatay ama u ridey hub si sharci daro ah, ciqaabaha kor lagu soo xusey waxaa kuu dheer in 
loo gudbiyo waaxda u xilsaaran adeegga dhalinyarada (kurayada) ee gobolka oo halkaas lagugu hayo 
muddo aan go’aan laga gaarin inta ay noqoneyso taasoo ugu yaraan ah lix bilood ama ugu badnaan  
inta ay da’daadu ka gaareyso 21 sano jir.  
 
4.  Haddii lagugu soo oogey inaad geysatay dil aan ula kac aheyn, af duubid, burcadnimo, dil aan ula 
kac aheyn oo darajada koowaad ah, ama kufsasho, haddii aanay ahayn mid qofka kale uu raali ka 
yahay, isla markaana aaney da’diisu ka yareyn 13 sano kana da’weynaa, ciqaabaha kor lagu soo xusey 
ee 1aad iyo 2aad waxaaa kuu dheer in laguu gudbiyo waaxda u xilsaaran adeegga dhalinyarada 
(kurayada) ee gobolka oo ay ku xiraan dhisme aad loo ilaaliyo nabadgelyadiisu sugan tahay oo halkaas 
lagugu hayo muddo aan go’aan laga gaarin inta  ay noqoneyso taasoo ugu yaraan ah sand ilaa sadex 
sanadood ama ugu badnaan  inta ay da’daadu ka gaareyso 21 sano jir.  
 
5.  Haddii lagugu soo oogey isku day burcadnimo hubeysan ama dil, ciqaabaha kor lagu soo xusey ee 
1aad iyo 2aad waxaaa kuu dheer in laguu gudbiyo waaxda u xilsaaran adeegga dhalinyarada 
(kurayada) ee gobolka oo ay ku xiraan dhisme aad loo ilaaliyo nabadgelyadiisu sugan tahay oo halkaas 

lagugu hayo muddo aan go’aan laga gaarin inta ay noqoneyso taasoo ugu yaraan ah lix ilaa todobada 
sano ama ugu badnaan inta ay da’daadu ka gaareyso 21 sano jir.  
 
6. Haddii lagugu soo oogey in aad geysatay fal dambiyeed noqon lahaa darajada koowaad ama labaad  
haddii uu la iman lahaa qof weyn, oo laga reebo dambiyada ku xusan qodobada kore ee 4aad ama 
5aad, ciqaabaha kor lagu soo xusey ee 1aad iyo 2aad waxaaa kuu dheer in laguu gudbiyo waaxda u 
xilsaaran adeegga dhalinyarada (kurayada) ee gobolka oo ay ku xiraan dhisme aad loo ilaaliyo 
nabadgelyadiisu sugan tahay oo halkaas lagugu hayo muddo aan go’aan laga gaarin inta ay  noqoneyso 
taasoo ugu yaraan ah laba iyo toban bilood ah  ama ugu badnaan inta ay da’daadu ka gaareyso 21 sano 
jir. 
 
7.  Haddii lagugu soo oogey in aad geysatay dil ka dhashay burcadnimo ama dil ula kac ah, ciqaabaha 
kor lagu soo xusey ee 1aad iyo 2aad waxaaa kuu dheer in laguu gudbiyo waaxda u xilsaaran adeegga 
dhalinyarada (kurayada) ee gobolka oo ay ku xiraan dhisme aad loo ilaaliyo nabadgelyadiisu sugan 
tahay oo halkaas lagugu hayo tan iyo inta ay da’daaadu ka gaareyso 21 sano. 
 
8.  Haddii lagugu soo oogo in aad geysatay fal dambiyeed noqon lahaa fal dambiyeed weyn haddii uu 
la yimaado qof weyn, marka laga reebo qaadista ama haysashada hubka, isla markaana ay 
maxkamadda u caddaato in markii aad la timid faldambiyeedka aad jabisey mid ka mid ah sharciyada 
heysahada ama adeegsiga hubka, waxaaa ku dheer ciqaabadaha ku xusan ee qodobada 1aad, 2aad, 
3aad, 4aad,5aad iyo 6aad  in maxkamaddu ay go’aan ku gaari karto in  laguu gudbiyo waaxda u 
xilsaaran adeegga dhalinyarada (kurayada) ee gobolka oo ay ku xiraan dhisme aad loo ilaaliyo 
nabadgelyadiisu sugan tahay oo halkaas lagugu hayo  muddo aan ka badneyn shan sano , tasoo 
dheeraad ka ah isla markaana ku xigeysa waqtigii lagu marsiinayey ciqaabaha ku xusan qodobada 
3aad, 4aad, 5aad iyo 6aad. 
 
9.  Haddii lagugu soo oogey in aad geysatay dil ka dhashay burcadnimo ama dil ula kac ah ama fal 
dambiyeed ah darajada koowaad, labaad ama sadexaad ee fal dambiyeed gacan ka hadal ah isla 
markaana y maxkamadda u caddaato markii aad la timid fal dambiyeedka in aad ka qeyb qaadaneysay 
fal dambiyeed ay kooxaha dambiilayaasha ee geysta fal dambiyeedyada koox ahaaneed (gangs)  
waxaaa ku dheer ciqaabadaha ku xusan ee qodobada 1aad, 2aad, 3aad, 4aad,5aad iyo 6aad  in 
maxkamaddu ay go’aan ku gaari karto in  laguu gudbiyo waaxda u xilsaaran adeegga dhalinyarada 
(kurayada) ee gobolka oo ay ku xiraan dhisme aad loo ilaaliyo nabadgelyadiisu sugan tahay oo halkaas 
lagugu hayo  muddo aan ka yareyn hal sano isla markaana aan ka badneyn sadex sano, tasoo dheeraad 
ka ah isla markaana ku xigeysa waqtigii lagu marsiinayey ciqaabaha ku xusan qodobada 3aad, 4aad, 
5aad iyo 6aad.  
  
10.  Haddii lagugu soo oogo in aad la la timid 2 ama wax ka badan oo fal dambiyeedyo ah oo noqon 
lahaa fal dambiyeedka waaweyn, waxa ay  maxkamaddu ay go’aan ku gaari karto in  laguu gudbiyo 
waaxda u xilsaaran adeegga dhalinyarada (kurayada) ee gobolka oo ay ku xiraan dhisme aad loo 
ilaaliyo adiga oo si xiriirsan (isku xigta) u gudanaya wixii xukunkaagu nqodo, haddi iay suurto gal 
tahay, tasoo dheeraad ka ah ciqaabta haysashada hubka iyo ka mid ahaanshaha kooxaha geysta 
qalalaasaha ee lagu faahfaahiyey qodobada 8aad iyo 9aad. 

11.  Waxa aad xaq u leedahay in aad hesho qareen ku matala dhamaan dhageysiga dacwadaha liddiga 
kugu ah, isla markaana haddii aadan qareen qabsan karin waxaa laguu qabanayaa qareen lacag la’aan 
ah oo maxkamaddu ay kuu qabanayso. 
 
12.   Waxa aad xaq  leedahay in aad iska aamusnaato. 
 
13.  Waxa aad xaq u leedahay in dacwadaada maxkamad dhagesyto isla makaana lagugu soo caddeeyo 
dambiga lagugu soo oogey si aanu shaki ku jirin. 
 
14.  Waxa aad xaq u leedahay in aad la timaado wixii caddeymo ah dhinacaaga isla markaana aad 
su’aalo weydiiso markhaatiyaasha ay maxkamadda horkeeneen dacwad soo oogayaasha.  
 
15. Waxa aad xaq u leedahay in aad hesho nuqul ka mid dhageysiga dacwadda oo lacag la’aan ah 
haddii aad tahay dadka laga tirada badan yahay.   
 
16.  Adiga oo qirta dambiga, waxa aad ogolaaneysaa in ay run tahay waxyaabaha lagugu soo  
eedeeyey isla markaana waxa aad ka tanaasuleysaa in dhageysi loo qbato dacwadda adiga liddiga ku 
ah si dacwad oogayaashu u caddeeyaan in aad fal dambiyeedka lagugu soo oogey aad geysatay si aan 
shaki ku jirin, xaqa aad u leedahay in aad iska aamusnaato iyo xaqa aad u leedahay in aad su’aalaha 
weydiiso markhaatiyaasha la horkeenay maxkamadda ee dambiga kugu caddeynaya. . 
 
17.  Diidmada aad diiddo dacwadda lagugu soo oogey waxa aad diideysaa waxyaabaha ku xusan 
qoraalka dacwadda waxaadna codsaneysaa dhageysi maxkamadeed oo lagu soo bandhigo dacwadda 
liddiga kugu ah. 
 
18.  Waxa aad geli kartaa heshiis aad ku ogolaaneyso in aadan dacwadda ka hor imaan iyada oo 
maxkamaddu ogsoon tahay heshiiskaas. Taasi macnaheedu ma aha in aad qiraneyso dambiga laakiin 
waxa aad ogolaaneysaa in aadan dacwadan ka hor imaan oo waxyaabaha lagugu soo oogey aadan 
diidaneyn isla markaaana waxyaabaha ku xusan qoraalka dacwadda aan loo adeegsan karin dacwad 
kale oo maxkamadaha madaniga ama kuwa fal dambiyeedka dhageysta..   
 
19.  Haddii aad tahay 14 sano jir ama aad ka weyn tahay marka lagugu soo oogey dambiga isla 
markaaana fal dambiyeedkaas uu ahaa mid dambiyada waaweyn ah, waxa laga yaabaa in qareenada 
dacwadda kugu soo oogaya ay codsadaaan in dacwaddaada loo wareejiyo maxkamadaha dhageysta 
dacwadaha dadka waaweyn.  
 
20.  Haddii aad tahay 10 sano jir ama ka weyn isla markaaana fal dambiyeedkaas uu ahaa mid ka mid 
ah dambiyada waaweyn ah waxaa suurto gal ah inaad xaq u yeelato in laguu tixgeliyo ilmo yar oo la 
yimid fal dambiyeed aad khatar u ah marka dacwada la soo gabagabeeyo. Haddii sidaas dacwadda 
lagu qaado isla markaana ay maxkamaddu kugu soo rogto in aad la timid fal dambiyeed khatar ah, 
waxa ay maxkamaddu kugu xukumi kartaa xukunkii lagu qaadi lahaa dambigan oo kale haddii uu la 
yimaado qof weyn oo qaangaadh ah marka laga reebo maxkamadda oo aan kugu xukumi karin dil ama 
xabsi daa’in ah aan qofka laga sii deyn karin xabsiga. Maxkamaddu waxa ay ku xukumeysaa mid ama 
laba ka mid ah xukunka lagu qaado caruurta. Haddii maxkamadda, dhageysiga ku xiga kan ugu 
horeeya, ay u caddaato in  aaney suuro gal aheyn in aad soo fiicnaato oo aad ka soo noqoto fal 

dambiyeedkii aad geysatay mudaddii aad xirneyd, maxkamaddu waxa ay baabi’in kartaa go’aankii ay 
kugu qaadey xukunka carruurta iyo muddaddii ay kugu xukuntey in dusha lagaala socdo. 
 
21.  Haddii lagugu soo oogo ama lagugu qaado in aad la timid fal dambiyeed aad khatar u ah, 
xuquuqda lagu sheegay qodobka 11 aad ilaa 15aad ee kore, waxaa kuu dheer in aad xaq u leedahay in 
ay dacwadda dhageystaan xeer beegti go’aan ka gaara in xiritaanka iyo dambiga lagugu soo oogey uu 
leeyahay sabab suurto gal ah, xaq waxa aad u leedahay in aad dhigto lacag madax furasho ah oo 
lagugu sii daayo, in aad dooran karto in dacwadda dhageystaan xeer beegti halkii uu ka dhageysan 
lahaa hal qaali oo kaliya iyo in aad racfaan ka qaadan karto dul kala socoshada ay maxkamaddu kugu 
soo rogto  muddo go’an. Waxaa intaa dheer in aadan ka tanaasuli karin xaqa aad u leedahay in aad 
qareen qabsato oo uu ku matalo. 
 
22.  Haddii aad tahay 14 sano ama aad ka weyn tahay oo lagugu soo oogey dacwado la xiriira 
galmoodka  bisha 1da Janaayo  2008 ama ka dib waxaa laga yaabaa in laguu aqoonsado sida Tier I, II 
ama  III ee caruurta geysta fal dambiyeedka ee waajibka looga dhigo in bulshada la wargeliyo isla 
markaana ay is diiwangeliyaan sida uu qabo sharciga dib loogu noqday ee Ohio. Waxaa suurto gal ah 
in aqoonsigaas dib loogu noqdo marka aad dhameysato waxyaabihii ay maxkamaddu kugu xukuntay 
oo la joojiyo ama la yareeyo mudada laguu qabtey in dusha lagaala socdo .  
 
23.  Haddii lagugu soo oogey inaad geysatay fal dambiyed dil burcadnimo ah, dil ama kufsi, galmood 
aad xubinta  dhexe gelisey, dil aan ula kac ahayn, darajada koowaad ama labaad ee fal dambiyeedka 
waaweyn ama dhaawac muuqda oo jirka ah aad qof u geysatay, oo si buuxda u geysatay ama aad isku 
daydey fal dambiyeedyadaas isla markaana ay maxkamaddu xukuntey in laguu diro waaxda qaabilsan 
adeegga dhalinyarada, waxaa uu dambigaasi kuu galayaa diiwaanka waxaana uu noqonayaa mid la 
tixgeliyo mustaqbalka haddii aad la timaaddo dambiyo kale laguuna tixgelinayaa fal dambiyeed aad 
dib ugu noqotey oo lala xiriirio kii hore.  
 
24.  Haddii lagugu soo oogey dambiyada ay carruurtu geystaan ama dambiyo la xiriira gaadiidka, 
kaasi mid kuu galaya diiwaanka iyada oo ujeedadadu tahay in la tixgeliyo ciqaabta lagu marinayo 
haddii aad mar kale dambiga oo kale aad la timaaddo.  Dambigaas hore waxaa kale oo loo 
adeegsanayaa in maxmakaddu go’aan ka garto in dacwadaada sida dadka waaweyn laguugu qaado iyo 
in kale.  
 
25.  Haddii aad heysato dambi noqon la dambiyada waaweyn haddii uu qof weyn geysto ama arrin 
kale oo qalalaase ah waxaa laga qaadayaa hiddo side (DNA) waxaana loo gudbinayaa keydka dhexe ee 
dambiyada lagu baaro ee gobolka Ohio si loo aqonsado oo loogu gudbiyo keydka qaranka ee 
dambiilayaasha keydkaas oo ay adeegsadaan dhamaan hay’adaha sharci fulinta oo dhan.  
 
26.  Dacwadaada iyada oo dhan waa laga qarinayaa dadweynaha (la baabi’inayaa) haddii lagugu 
caddeyn waaayo dambiga marka maxkamad lagu soo taago. Waxa lagu wargelinayaa oo aad xaq u 
yeelan doontaa in qaali uu amro in diiwankaaga laga qariyo dadweynaha oo aaney arki karin in 
dacwad lagugu soo oogey. 
 
27.  Haddii dacwad lagugu soo oogo waxa aad xaq u yeelnaysaa in laba sano ka dib markii ay 
dhamaatey dacwadu isla markaana aad ka soo baxday xukunkii maxkamadda aad weydiisan karto in 
diiwaankaaga laga qariyo dadweynaha.  

28. Maxkamaddu waxa ay kugu xukumi kartaa ganaaxyada hoos ku xusan: 
 
Nooca fal dambiyeedka     Ganaaxu kama badnaan karo: 
Dil burcadnimo ama dil    $2,000.00 
Darajada koowaad ee dambiyada waaweyn  $1,500.00 
Darajada labaad ee dambiyada waaweyn  $1,000.00 
Darajada sadexaad ee dambiyada waaweyn  $750.00 
Darajada afraad ee dambiyada waaweyn  $400.00 
Darajada shanaad ee dambiyada waaweyn  $300.00 
Darajada koowaad ee dambiyada heer hoose  $250.00 
Darajada labaad ee dambiyada heer hoose  $200.00 
Darajada sadexaad ee dambiyada heer hoose  $150.00 
Darajada afraadd ee dambiyada heer hoose  $100.00 
Dambi heer aad u hooseeya (Minor misdemeanor)  $50.00 
 

QIRAAL 
 

Ilmaha magaciisa hoos ku saxiixan yahay iyo waalidka/mas’uulka/qofka uu la nool yahay 
ubadka ee hoos ku saxiisan waxa ay caddeynayaan in la siiyey nuqul ka mid ah qoraalka dacwadda ee 
lagu soo oogey ubadkooda iyo xuquuqda sharcigu u ogol yahay. Dadka hoos ku saxiisan waxa kale oo 
ay caddeynayaan in loo sharxay si wanaagsan dacwada lagu soo oogey iyo ciqaabta laga yaabo in ay 
ku muteystaan iyo xaqa ay u leeyihiin qareen matala oo difaaca.  
 
 
                 ______________________ 
Waalidka/mas’uulka ubadka/   Taariikh      Ilmaha dambiga lagu soo oogey/ilmaha Eedeeyey Taariikh 
qofka uu ilmuhu la nool yahay                           
 


